
Pa bu pode kontinua funsionamentu di bu stabelesimentu alimentar óras ki testi di águ revela ma bu águ 
potável pode sta kontaminadu, debe ser inplimentadu tudu es siginti mididas. 

MÁKINAS DI JELU: Mákinas di jelu ki sta diretamenti ligadu a sistéma di águ ka debe ser uzadu. Disliga mákina, 
linpa y ijieniza kel unidadi, y dexa kel unidadi disligadu ti ki águ sta DRETU otu bês. 

MÁKINAS DI RIFRIJERANTI: Mákinas di rifrijeranti ki sta diretamenti ligadu a sistéma di águ ka debe ser 
uzadu. Kes mákinas debe ser disligadu, linpadu y ijienizadu, y dexadu disligadu ti ki prubléma kaba. So pode 
bendedu rifrijeranti engarafadu/enlatadu. 

MÁKINAS DI KAFÉ: Mákinas di kafé ki sta diretamenti ligadu a sistéma di águ so pode ser uzadu si águ atinji un 
tenperatura di fervura di un (1) minotu. Si bu ka tene serteza di tenperatura di águ, nton debe ser uzadu águ 
engarafadu ô águ ki dja fervedu antis. 

IJIENIZASON NUN PIA KU 3 KONPARTIMENTU/ IJIENIZASON NA LOKAL: Lavajen, xaguamentu y 
ijienizason normal pode ser fetu nun pia ku três (3) konpartimentu, desdi ki konsentrason di prudutu di ijienizason 
(kloru, iodu, amoníaku kuaternáriu) sta na nível adekuadu. Kes nível é di 50 a 100 parti pa kada milhon (ppm) di 
kloru, 200-ppm di amoníaku kuaternáriu y 12,5-ppm di iodu. 

LAVAJEN OTOMÁTIKU DI LOSA: Mákinas di laba losa otomátiku, ijienizadu ku kloru, pode kontinua ta ser 
uzadu, sima mákinas di laba losa ki ta uza águ kenti pa ijieniza. Konbinason di sabon ku águ kenti, ô ijienizador, ta 
mata di forma efikás kualker baktérias. Kes utensílius ten ki dexadu pa seka na ar. 

KUZINHA: Kontantu ki prudutu ki sa ta ser kuzinhadu for ferbedu duranti peloménus un (1) minotu, nton águ di 
tornéra pode ser uzadu. Si prudutu ka ta ferbedu, pur izénplu, prudutu fornadu, nton debe uzadu águ engarafadu. 

LAVAJEN DI MON: Lavajen normal di mon, ku águ kenti y sabon, pode ser fetu ku águ di tornera. Sabonetis ku 
propriedadis bakterisida é rikumendadu nes mumentu. 

SPREIS DI VERDURA Y PEXI / MARISKU: Unidadis di pulverizason na lokal y unidadis ki di ves enjuandu 
ta pulveriza águ na prudutus pa mante freskura debe ser disligadu, linpadu y ijienizadu, y kes unidadis li ka 
pode ser uzadu ti ki avizu pa ferbe águ dexa di sta en vigor. 

*NOTA: ÁGU PA BEBE Ô KUZINHA DEBE SER FERBEDU DURANTI UN (1) MINOTU Ô KEL 
STABELESIMENTU DEBE UZA ÁGU ENGARAFADU DI UN ENPREZA APROVADU. JÉLU TANBÊ DEBE 
SER DI UN FONTI APROVADU. BU KA PODE UZA KUALKER PRUDUTU KÍMIKU PA DIZINFETA ÁGU 
KI TA UZADU PA KUZINHA Ô KI TA BEBEDU. FILTRUS KA PODE UZADU PAMODI ES KA TA 
DIZINFETA ÁGU.




